
O campo entra na cidade

A actual Praza de Abastos foi proxectada polo 
arquitecto asturiano Antonio Vaquero Palacios. 

A obra, segundo testemuña El Compostelano, 
iniciouse o 24 de marzo de 1941, e conservou a 
disposición preexistente para crear unha edificación 
que, segundo o seu proxectisa, non tivese a menor 
pretensión de monumentalidade mais fose digna de 
estar ao lado das marabillas arquitectónicas desta 
cidade e encaixase na “maneira galega”. Consolidouse, 
así, como lugar do mercado un espazo dedicado a 
este fin desde mediados do XIX no que antes fora 
propiedade dos condes de Altamira.

Palacios escibiru en 1938, explicando o seu proxecto, 
que o mercado de Santiago é “o campo que entra na 
cidade”

As imaxes de Rafa Pasadas mostran a realidade do 
mercado de abastos, as súas fortalezas e debilidades.

(Información extraída do prólogo de Miguel Vila 
Pernas, “O campo entra na cidade”, ao libro  Mercado, 
Rafa Pasadas 2008-2018, Cuarto Pexigo, 2019)

“Hai que fotografar o que amamos”
Manuel Outomuro

Rafa Pasadas chega a Santiago de Compostela en 2008 e 
comeza a facer fotos no mercado ao mes de chegar. Esas 
primeiras fotografías convertéronse nun proxecto amplo 
e profu ndo que conta a vida dun mercado no que el facía 
a compra, falaba cos paisanos e pasaba a formar parte, coa 
súa cámara, de todo o que ofrecía.

Esta exposición recolle unha coidada escolma das 
fotografías que Pasadas realizou na praza de abastos 
durante eses dez anos: “Durante moitos anos estiven 
cociñando na casa o peixe, os mariscos, as verduras e as 
carnes que traia do mercado, case a diario, coas mesmas 
ganas e case da mesma maneira que ‘cociñaba’ os carretes 
de negativos para revelar as fotos que tamén traía do 
mercado na miña cámara.”

A elección do branco e negro e o positivado do autor 
mediante técnicas químicas tradicionais ispen a imaxe e 
concentran a mirada no cotián.

O mercado de abastos de Santiago é, sen dúbida, un 
mercado vivo. É expresión pura da gastronomía dunha 
terra que pon en valor os seus manxares e onde a xente 
sente ese orgullo propio polos seus productos. 

O autor dálles signifi cado aos homes e mulleres que 
conforman a paisaxe do mercado: “Pasear por el non só 
permite encontrar produtos únicos senón xente incrible, 
mulleres e homes extraordinarios, persoas con valores 
sobre o esforzo, o traballo e a perseveranza raros de 

atopar hoxe en día.” Especialmente ás mulleres: “Admirei 
as mulleres que traen os seus produtos elaborados da 
súa casa (...) Veñen cada mañá da súa aldea, moitas veces 
collendo un autobús, cargando coas súas cestas na cabeza, 
para vender as verduras que cultivaron, os queixos que 
elaboraron (...) Mulleres que traballan na casa e na terra, 
que traballan no mercado, que seguramente sexan as que 
levan adiante a súa familia. Mulleres valentes, fortes, 
emprendedoras.”

Rafa Pasadas relata así unha praza de abastos que presume 
de ser centro neurálxico da cidade: “Non hai ninguén 
que non pase por aí. Non importa a súa condición social, 
que sexan maiores, xente nova, empresarios, estudantes, 
artistas, xente de aldea, urbanitas..., non podemos esquecer 
que é na praza onde se atopan o campo e a cidade.”

Rafa Pasadas, Sevilla, 1980, fotógrafo sevillano, 
licenciado en fi losofía, reside dez anos en Santiago de 
Compostela onde estuda fotografía na Escola de Arte e 
Superior de Deseño Mestre Mateo. Traballa nesa época 
como fotorreporteiro, profesor de fotografía, director e 
realizador de audiovisuais, musicais entre outros. Expón 
os seus traballos, individual e colectivamente, no ámbito 
nacional e internacional. Actualmente é profesor de 
fotografía na rede de escolas de arte públicas de Andalucía.

De martes a sábado 
de 11.00 a 14.00 h
e de 16.00 a 19.00 h 

